
lebih pantes di Japan dari pada di Shanghai. Bagitoe djoega kaloe barang Tiongkok dikirim dari Shanghai ka Europa, tarief vrachtnja ada lebih mahal dari pada bilah itoe dikirim dari Nagasaki dan Yokohama. Kaloe Tiongkok export $ 100,000,000 poenja harga barang ka Europa, ia moesti bajar $10,000,000 boeat vracht sadja. Dari sini, sebab harganja export dan impori dari dan ka Tiongkok ada lebih $ 1,000,000,000 saban taon, karoegian (dengen perantara'an vracht sadja jang dibajar pada kongsie kapal asing) ada tida koerang dari pada $ 100,000,000.

Di concessie asing ada lagi tiga roepa padjek, sewa'an tanah dan harganja tanah jang moesti dibajar, jang berdjoembla boekan ketjil. Saoepama, orang Tionghoa jang tinggal di Hong kong, Formosa, Shanghai, Tientsin, Dalny, Hankow dan laenlaen concessie asing bajar pada bangsa asing saban taon dalem roepa-roepa padjek lebih dari $ 200,000,000. Doeloe Formosa bajar pada Japan tjoema $ 20,000,000; sekarang djoemblanja padjek soedah bertamba djadi $ 100,000,000. Padjek di Hongkong ada kasi pada bangsa Inggris sadjocmbla brapa millioeu ton sataonnja dahoeloe kalah sekarang djoemblanja soedah naek djadi $ 30,000,000 dan aken djadi bertamba dengen berimbang saban taon.

Oewang sewa ada diambil oleh doea-doea bangsa asing dan bangsa Tionghoa, dan kerna tida ada pepreksa'an jang teliti, djoembla jang betoel dari masing-masing goendoekan poenja penerima'an oewang tida kataoean brapa, tapi tida bisa disangkal bahoea bangsa asing dapetken lebih banjak oewang dari bangsa Tionghoa. Pembajaran penjewa'an tentoe sadja ada sapoeloe kali lebih banjak dari pada padjek. Harga-harga tanah semingkin taon djadi semingkin tinggi; kerna bangsa asing ada kendaliken kadoedoekan economie di Tiongkok, toeroet kapatoetan jajig seperti katanja pepata koeno bahoea „ kekajahan aken tjiptaken soedagar jang pande" dan itoe tanah dalem itoe
concessie ada dibelih dengen moerah dan didjoeal dengen mahal. Dalem ini tiga djalan di concessie asing orang Tionghoa hamboerken saban taon tida koerang dari ampat atawa lima ratoes millioen dollar.

Lebih djaoe, kita moesti hitoeng djoega itoe kongsie asing dan individu asing jang tida terhitoeng banjaknja jang berniaga dalem ini negri jang, kerna ada mempoenjai hak-hak jang special dari tractaat, telah rampas hak kita jang dipertoean.

